
Нацрт
З А П И С Н И К

од деветтата седница на Советот за координација и следење на процесот на Партнерството за отворена власт 2021-2023 година одржана на 22.02.2024
Скопје, февруари 2024 година

З А П И С Н И К

Од десеттата седница на Советот за координација и следење на процесот на Партнерството за отворена власт 2021-2023 година, одржана на 22.02.2024 година 

Десеттата седница на Советот започна во 09:00 часот и се одржа по електронски пат
Претседавач на деветтата седница беше г-ѓа Гордана Гапиќ Димитровска, ко-претседател на Советот за координација и следење на процесот на Партнерството за отворена власт 2021-2023 година (Совет за ПОВ).
На седницата присуствуваа членовите: 

· Гордана Гапиќ Димитровска - Министерство за информатичко општество и администрација; 
· Ели Чакар - Министерство за локална самоуправа
· Маја Петковска Лесес - Генерален секретаријат на Владата на Република Северна Македонија; 

· Лидија Таневска Јадровска - Врховен суд на Република Северна Македонија;
· Маријана Јанческа- Фондација Метаморфозис
· Герман Филков - Центар за граѓански комуникации и
· Марија Саздевски Вангеловски - Меѓународен републикански институт; 
· Гоце Коцевски- Македонско здружение на млади правници
како и замениците членови на советот: 

· Марина Шаф-Радеска - Министерство за информатичко општество и администрација и
· Илина Мангова- Меѓународен републикански институт;
На седницата не присуствуваа следните членови: Арсим Нуредини – Министерство за правда; Аница Васовиќ – Министерство за финансии; Билјана Петковска- Министерство за животна средина и просторно планирање; Златко Атанасов -Собрание на Република Северна Македонија Дарко Антиќ - Здружение за еманципација, еднаквост и солидарност на жените; Гоце Коцевски- Македонско здружение на млади правници; Александар Цеков - Центар за истражување и креирање политики; Лилјана Јоноски - Рурална Коалиција и Жарко Хаџи-Зафиров- Центар за правни истражувања и анализи.
*

 *
*
Врз основа на Предлогот на дневниот ред, Советот за координација и следење на процесот на Партнерството за отворена власт 2021-2023 го утврди следниов:

Д Н Е В Е Н   Р Е Д

· Усвојување на Записникот од 9-та седница на  Советот, одржана на 23.01.2024 година.

1. Апликација на општина Кисела Вода на повикот на ПОВ Локал со поддршка на младинската организација КРИК и Меѓународниот републикански институт.

2. Нацрт Финален извештај за само-оценка за статусот на имплементација на Национален акциски план за ПОВ (2021-2023 година). 

3. Прашања и предлози.

  *

 *
*

Советот без забелешки го усвои Записникот од деветата седница на Советот, одржана на 23.01.2024 година.           

*

 *
*

Работен дел:

По одделните точки од Дневниот ред, Советот ги донесе следните заклучоци:
Точка 1

По усвојувањето на предлог-дневниот ред, се отвори дискусија по апликацијата на Општина Кисела Вода за иницијативата Партнерство за отворена власт на локално ниво (ПОВ Локал), поддржана од младинската организација КРИК и Меѓународниот републикански институт, за која Советот за ПОВ треба да се произнесе дали постои ризик за угледот на ПОВ за кој ПОВ Локал треба да е информиран при разгледување на апликацијата на Општина Кисела Вода. Под ризик се подразбира дали апликантот постапил спротивно на Декларацијата за отворена влада во однос на сериозни прекршувања на интегритетот, репресија на граѓанското учество или недостаток на отвореност и транспарентност.

Членовите на Советот за ПОВ врз основа на нивните сознанија се произнесоа дека Општина Кисела Вода не претставува ризик за угледот на ПОВ. Со оглед дека процесот на локално ниво заостанува зад ПОВ процесот на национално ниво, со поддршка на оваа апликација ќе се овозможи промовирање на оваа иницијатива меѓу општините. Дополнително, се отвори дискусија дека е потребно за следниот круг за ПОВ локал за две години (кога ќе можат да аплицираат нашите општини), Советот за ПОВ и Мрежата за ПОВ да направат поструктуриран начин за стимулирање на општините со цел да има поголема заинтересираност од страна на општините за аплицирање во оваа иницијатива.
Точка 2

Во врска со нацрт Финалниот извештај за само-оценка за статусот на имплементација на Националниот акциски план за ПОВ 2021-2023 година (нацрт Финален извештај), подготвен согласно членот 13 од Решението за формирање на работна група со сите чинители за спроведување на НАП за ПОВ 2021-2023, односно врз основа на податоците добиени од  координаторите на заложби (по пат на електронска пошта како соодветна замена во услови на технички пречки за внес на податоци на порталот за ПОВ), Советот за ПОВ по барање на Дарко Антиќ го одложи од разгледување нацрт Финалниот извештај и донесе заклучок истиот да биде доставен до работните групи по заложби со цел претставниците од граѓанските организации-членови на работните групи да се произнесат по информациите и статусот на реализација содржани во нацрт Финалниот извештај најдоцна до 28 февруари 2024 година. Дополнително, Советот за ПОВ формираше работна група со претставници од Советот за ПОВ: Герман Филков, Маријана Јанческа, Марија Саздевски Вангеловски, Дарко Антиќ (по предлог на Герман Филков), Гордана Гапиќ Димитровска, Ели Чакар и Маја Петковска Лесес. Работната група ќе има за задача по добиените коментари и сугестии по нацрт Финалниот извештај од претставниците од граѓанските организации -членови на работните групи најдоцна до 7 март 2024 година да изврши увид и да го утврди  текстот на нацрт Финалниот извештај кој ќе биде доставен на разгледување до Советот за ПОВ и Владата на Република Северна Македонија.
Точка 3

Герман Филков информираше за најновите иницијативи за поврзување на спроведувањето на последно донесените резолуции на Обединетите нации за антикорупција, со Националните акциски планови за ПОВ. Имено, на последната конференција на земјите-потписнички на Конвенцијата на ОН за борба против корупцијата во Атланта, САД во декември 2023 година беа донесени 12 резолуции за подобро спроведување на конвенцијата во неколку клучни области. Поттикнато од позитивните процеси во ПОВ, водството на т.н. УНКАК коалиција во која членуваат антикорупциски невладини организации од целиот свет иницира заедничка акција со секретаријатот на ПОВ за вметнување во НАП на заложби коишто ќе се значат обврски за спроведување на мноштвото одредби од овие резолуции, имајќи предвид дека и за Секретаријатот на ПОВ, антикорупцијата и интегритетот се клучна област на делување. Сепак, овие иницијативи ќе се разработат во следниот период и треба да се имаат предвид при ко-креирањето веќе на следниот НАП за ПОВ во нашата земја. 
Исто така се отвори дискусија за транспарентноста на трошењето на средствата од страна на општините, при што Ели Чакар информираше за праксата на општините во Хрватска кои на своите веб страници ги објавуваат трошењата на ниво на трансакции и објавување на документи поврзани со трошењето, како фактури и договори. Марија Саздевски информираше дека трансакциите на општините се веќе достапни на порталот Отворени финансии, а дека општините би можеле да ги ре-објавуваат на нивните веб-страници така што податоците за трансфери/исплати ќе се влечат од веб-страницата Отворени финансии/Трезор на Министерство за финансии, со користење на АПИ (API - Application Programing Interface). Врз основа на дискусијата Герман Филков предложи заедно со Ели Чакар и Марија Саздевски да се договори пристап за остварување на оваа мерка за зголемување на транспарентност на општините, а Гордана Гапиќ-Димитриевска упати на можноста истата да биде вклучена и да се реализира како ПОВ предизвник надвор од неодамна усвоениот  Акциски план за ПОВ 2024-2026. 
Седницата заврши во 11.30 часот.

_______________________, 

ко-претседател на Советот за координација и следење на процесот на Партнерството за отворена власт 2021-2023 година



